Téarmaí agus Coinníollacha Ginearálta a rialaíonn rannpháirteachas sa
Scéim Tacaíochta um Oiliúint agus um Fhostaíocht Cúram Leanaí (CETS)

Mean Fómhair 2010
1.   Ní mór d’aon seirbhís atá ag glacadh páirte sa scéim conradh comhaontaithe a bheith aici leis an Aire Sláinte agus Leanaí, lena n-áirítear conradh don scéim um Chúram agus Oideachas Luath-Óige (ECCE) nó don Scéim Fóirdheontas um Chúram Leanaí Pobail, agus:

(a) ní mór Feidhmeannacht na Seirbhíse Sláinte (FSS) a chur ar an eolas gur seirbhís réamhscoile í agus ní mór di na Rialacháin Cúram Leanaí (Seirbhísí Réamhscoile) (Uimh. 2) 2006 a chomhlíonadh go sásúil, nó

(b) ní mór di a bheith ina seirbhís nach dtugann cúram do leanaí ach amháin lasmuigh de ghnáth-uaireanta scoile, leanaí a fhreastalaíonn ar bunscoil (“seirbhís do leanaí in aois scoile”).

2.   Beidh Oifig an Aire Leanaí agus Gnóthaí Óige (OALGÓ) freagrach as riarachán na scéime seo.  Is ó Mheán Fómhair 2010 go Lúnasa 2011 a mhairfidh Téarma an chonartha.

3.
Ní mór do sheirbhísí rannpháirteacha a bheith ag trádáil mar thrádálaí aonair, mar chomhpháirtíocht, mar chuideachta dhliteanas teoranta nó mar Bhord Bainistíochta scoile agus ní mór dóibh a léiriú go bhfuil siad ag comhlíonadh dualgais chánach trí Dheimhniú Imréiteach Cánach reatha a sholáthar. 

4.   Ní mór do sheirbhísí rannpháirteacha a chomhaontú go mbainfidh siad úsáid as an gcistiú a gheobhaidh siad faoin scéim chun áiteanna cúram leanaí a chur in áirithe agus a sholáthar do leanaí a gcáilíonn a dtuismitheoirí i gcomaoin an deontais chaipitíochta arna íoc ag OALGÓ a fháil.  Ní mór go gcomhlíonfadh gach áit a sholáthraíonn an tseirbhís faoin scéim na riachtanais maidir le fad in aghaidh an lae, laethanta in aghaidh na seachtaine agus seachtainí in aghaidh na bliana.  

5.   Cuirfear áiteanna cúram leanaí in áirithe le haghaidh leanaí a gcáilíonn a dtuismitheoirí agus a bhfuil a dtuismitheoirí ag freastal ar chúrsa oiliúna de chuid FÁS nó le Breisoideachas clár (Youthreach, VTOS, STTC nó BTEI) atá faoi riaradh ag Coiste Gairmoideachais.   Is iad FÁS agus na Coistí Gairmoideachais a dhéanfaidh cinneadh maidir leis na daoine a cháilíonn don scéim.

6.   Íocfar táille chaipitíochta sheachtainiúil le seirbhísí rannpháirteacha maidir le gach áit a chuirfear in áirithe, ar ráta €170 le haghaidh seirbhíse lae (10 uair an chloig ar a laghad), €95 le haghaidh seirbhíse leathlae (5 uair an chloig go leith ar a laghad) agus €50 le haghaidh seirbhíse iarscoile (3 uair an chloig ar a laghad).  Íocfar an táille chaiptíochta i leith líon aontaithe seachtainí le linn an Téarma ó Mheán Fómhair go Lúnasa.  Beidh idir 43 agus 51 seachtaine i gceist ag brath ar an soláthar Seirbhíse Cúram Leanaí ar leith de chuid FÁS/an Choiste Gairmoideachais atá aontaithe leis an soláthraí seirbhíse rannpháirteach i ngach cás.  I gcásanna ina mbíonn tréimhse 51 seachtaine i gceist leis an gconradh, beidh líon agus cineál áirithe áiteanna ar conradh ar feadh 25 seachtaine ó Mheán Fómhair 2010 go dtí Feabhra 2011, agus ansin ar feadh 26 seachtaine ó Mhárta 2011 go Lúnasa 2011. 

7.   Cuirfidh OALGÓ, nó gníomhaire ag gníomhú ar a son, in iúl do sheirbhísí rannpháirteacha cé mhéid áiteanna a chuirfidh sé in áirithe mar áiteanna cúram leanaí saor in aisce, ar feadh líon áirithe seachtainí, agus cuirfidh siad Seirbhís Cúram Leanaí de chuid FÁS/an Choiste Gairmoideachais ar fáil do na tuismitheoirí sin de réir mar a bheidh comhaontaithe le OALGÓ.  Féadfaidh seirbhísí rannpháirteacha dul isteach i gconradh chun áiteanna breise a sholáthar faoin scéim a chuirfear ar fáil do OALGÓ, agus a íocfaidh sí astu, dá n-aithneodh an OALGÓ riachtanas breise le haghaidh na n-áiteanna sin go léir nó le haghaidh cuid díobh.

8.   Ceanglófar ar sheirbhísí rannpháirteacha gach riachtanas conartha a chomhlíonadh agus conradh a bheith ar bun acu faoi Iúil 2010.  D’fhéadfadh dáta níos déanaí ná sin a bheith i gceist má shíleann OALGÓ gur cuí sin.  Áireofar le riachtanais chonartha riachtanais a rialaíonn coimeád taifead, cuntais agus nósanna imeachta iniúchta.  Beidh ar sheirbhísí rannpháirteacha a rachaidh isteach i gconradh don scéim cloí le coinníollacha agus téarmaí an chonartha.  Iarrfaidh OALGÓ ar sheirbhísí rannpháirteacha cumarsáid a dhéanamh i ríomhphost nuair a iarrtar a leithéid.

